
	1. ՀՀ Առողջապահության նախարարություն

	30.11.2021թ.

	
	N ԱԱ/11.2/26156-2021

	Դիտողություններ և առաջարկություններ չկան։
	Ընդունվել է ի գիտություն։

	2. ՀՀ  Արտաքին գործերի նախարարություն
	06.12.2021թ.

	
	N 1111/51208-21

	             Դիտողություններ և առաջարկություններ չկան։
	            
	Ընդունվել է ի գիտություն:

	3. ՀՀ Արդարադատության նախարարություն

	09.12.2021թ.

	
	N //40353-2021

	Հիմք ընդունելով այն հանգամանքը, որ ՀՀ արդարադատության նախարարության քննարկմանը ներկայացված «Մարդկանց թրաֆիքինգի և շահագործման ենթարկված անձանց նույնացման և աջակցության մասին ՀՀ օրենքում լրացումներ կատարելու մասին» ՀՀ օրենքի նախագծի մշակումն իրականացվել է 2020 թվականի հունիսի 4-ի N 909-Լ որոշմամբ հաստատված «Հայաստանի Հանրապետությունում 2020-2022 թվականների ընթացքում մարդկանց թրաֆիքինգի և շահագործման դեմ պայքարի կազմակերպման ազգային ծրագրի իրականացման» ժամանակացույցի «1.1.8» ենթակետով սահմանված մատուցվող անհրաժեշտ ծառայությունների որակի նվազագույն չափորոշիչների, ինչպես նաև հավանական զոհերի նախնական նույնացման ցուցիչների մշակման և ներդրման գործընթացներն ապահովելու նպատակով՝ Արդարադատության նախարարությունն այս փուլում նախագծի վերաբերյալ դիտողություններ և առաջարկություններ չունի: 
 Ի հավելումն վերոշարադրյալի՝ առաջարկվում է նախագծի մշակումն առավել համապարփակ կերպով իրականացնելու նպատակով հաշվի առնել ՀՀ արդարադատության նախարարության՝ 2021թ. սեպտեմբերի 30-ի թիվ /14.1/31105-2021 գրությամբ ներկայացված առաջարկությունները.
1. Անկախ ազգային զեկուցողի ինստիտուտի ստեղծում՝  երկրում մարդկանց թրաֆիքինգի դեմ պայքարի միջոցների անկախ մոնիթորինգի և գնահատման ապահովման համար:
Թրաֆիքինիգի դեմ պայքարի միջոցների անկախ մոնիթորինգի և գնահատման ապահովման նպատակով Անկախ ազգային զեկուցողի ինստիտուտի ստեղծման կարևորությունն ընդգծվել է մի շարք միջազգային փաստաթղթերով, մասնավորապես. 
· Եվրոպայի խորհրդի «Մարդկանց շահագործման դեմ պայքարի մասին» կոնվենցիայի 29-րդ հոդվաշով նախատեսվում է, որ  յուրաքանչյուր կողմ պետք է քննարկի ազգային զեկուցողներ նշանակելու կամ այլ մեխանիզմներ ստեղծելու հնարավորությունը՝ պետական հաստատությունների` մարդկանց շահագործման (թրաֆիքինգ) դեմ ուղղված գործողությունները վերահսկելու և ազգային օրենսդրությամբ սահմանված պահանջները կատարելու համար:[footnoteRef:1] [1:  https://www.arlis.am/documentview.aspx?docID=75324 ] 

· Մարդկանց առևտրի դեմ պայքարի ԵԱՀԿ հատուկ ներկայացուցչի և համակարգողի գրասենյակի մարդկանց թրաֆիքինգի դեմ պայքարի ԵԱՀԿ գործողությունների ծրագրի համար արված մեկնաբանություններում մեծ տեղ է հատկացված անկախ ազգային զեկուցողի կամ դրան համարժեք  ինստիտուտի ստեղծմանը, և  կոնվենցիային միացած երկրներին կոչ է անում ստեղծել անկախ ազգային զեկուցողի կամ դրան համարժեք ինստիտուտ:[footnoteRef:2] [2:  https://www.osce.org/files/f/documents/0/1/210391.pdf ] 

· Մարդկանց թրաֆիքինգի դեմ պայքարի ջանքերի ակտիվացում,այդ թվում՝ աշխատանքային շահագործման նպատակով՝ համապարփակ և նախաձեռնողական մոտեցման հիման վրա ԵԱՀԿ N 14/06  որոշմամբ կոչ է արվում մասնակից պետություններին  քննարկել ազգային զեկուցողների նշանակման հարց կամ ստեղծել նմանատիպ մեխանիզմներ անկախ մոնիթորինգի համար;[footnoteRef:3] [3:  https://www.osce.org/files/f/documents/1/7/23048.pdf ] 

· ՄԱԿ-ի Գլխավոր ասամբլեան (2005 թվականի փետրվարի 10-ի A/RES/59/166 բանաձևում) առաջարկում է կառավարություններին քննարկել ազգային համակարգող մեխանիզմի ստեղծման կամ ամրապնդման հարցը, օրինակ՝ ազգային զեկուցողի կամ միջգերատեսչական մարմնի, քաղաքացիական հասարակության, այդ թվում՝ ոչ կառավարական կազմակերպությունների մասնակցությամբ, մարդկանց թրաֆիքինգի վերաբերյալ տվյալների, արմատական պատճառների, գործոնների և միտումների վերաբերյալ տեղեկատվության փոխանակման և ներկայացման համար:[footnoteRef:4] [4:  https://undocs.org/en/A/RES/59/166 ] 

· Սույն առաջարկությամբ է հանդես եկել նաև Մարդկանց թրաֆիքինգի դեմ պայքարի հարցերով ԵԱՀԿ հատուկ ներկայացուցիչ և համակարգող Մադինա Ջարբուսինովան՝ 2016թ. հոկտեմբերին Հայաստան կատարած այցի արդյունքներով հրապարակված զեկույցում[footnoteRef:5]:  [5:  https://www.osce.org/files/f/documents/e/8/328036.pdf  ] 

Հիմք ընդունելով վերոշարադրյալը, ինչպես նաև ընդգծելով թրաֆիքինգի դեմ պայքարի ոլորտում համակարգված քաղաքականության մշակման և իրականացման, անկախ մոնիթորինգի և գնահատման ապահովման կարևորությունը առաջարկվում է Օրենքի փոփոխությունների շրջանակներում քննարկել անկախ ազգային զեկուցողի ինստիտուտի ստեղծման հարցը: 
2. Տվյալների միասնական բազայի ստեղծում՝ տվյալների գաղտնիության պատշաճ հաշվառմամբ և, հնարավորության դեպքում, սեռով, տարիքով և այլ համապատասխան գործոններով վիճակագրական տվյալների տարբերակման համար:  
«Մարդկանց թրաֆիքինգի և շահագործման ենթարկված անձանց նույնացման և աջակցության մասին» ՀՀ օրենքով սահմանված կարգով Հայաստանի Հանրապետությունում մարդկանց թրաֆիքինգի և շահագործման զոհերի նույնացման հանձնաժողովը համագործակցում է պետական և տարածքային կառավարման, տեղական ինքնակառավարման մարմինների, միջազգային և հասարակական կազմակերպությունների հետ` մարդկանց թրաֆիքինգի և շահագործման հավանական զոհերի վերաբերյալ տեղեկատվության փոխանակման նպատակով, նաև հավաքագրում է անձի` մարդկանց թրաֆիքինգի և շահագործման ենթարկված լինելը հավաստող կամ հերքող տեղեկություններ, փաստեր, ապացույցներ: 
Հարկ է ընդգծել, որ թրաֆիքինգի և շահագործման դեպքերի վերաբերյալ տվյալների միասնական բազա չի գործում ՀՀ-ում, ինչը դժվարեցնում է թրաֆիքինգի զոհերի նույնացման, դրանց պատշաճ հասցեագրման, դեպքերի պատշաճ ուսումնասիրության և կանխարգելման գործընթացը: Տվյալների բազան պետք է ներառի տվյալների հավաքագրման, մշակման և ներկայացման համատեղելի չափանիշներ, որոնք շատ կարևոր են մարդկանց թրաֆիքինգի դեմ պայքարի քաղաքականության մշակման և վերանայման համար։
Սույնով առաջարկվում է քննարկել Օրենքում փոփոխություններ կատարելու շրջանակներում տվյալների միասնական բազայի ստեղծման, ինչպես նաև համապատասխան իրավական ակտի տեսքով տեղեկատվության հավաքագրման, մշակման և տրամադրման գործընթացին առնչվող իրավակարգավորումներ ամրագրելուն առնչվող հարցերը:  
	        
	Ընդունվել է ի գիտություն։














Ստորև ներկայացվում է նախկինում ներկայացված առաջարկների վերաբերյալ պարզաբանումները՝


1. Չի ընդունվել։
 Ըստ էության, մինչև անկախ ազգային զեկուցողի ինստիտուտի ստեղծումն անհրաժեշտ է իրականացնել որոշակի ուսումնասիրություններ և հետազոտություններ, որից հետո միայն կկարողանանք  նախագծել դրա ստեղծմանն ուղղված մեխանիզմները: 
Մասնավորապես պետք է պարզել, թե ով է լինելու զեկուցողը, որ կառույցի գործառութային շրջանակներում է իրականացվելու այդ, ինչ պահանջներ են ներկայացվելու նրան, ինչպիսի լիազորություններ է ունենալու, ինչպես է համագործակցելու Խորհրդի, աշխատանքային խմբի հետ, ինչ պարբերականությամբ և ում է ներկայացնելու հաշվետվություններ և զեկույցներ, նրա առաջարկների իմպերատիվությունը, պետական մարմիններին հանձնարարականներ տալու հնարավորությունը, նրա վարձատրությունը և սոցիլական երաշխիքները։
Առաջարկվող նման ծանրակշիռ հարցը ենթակա է լրացուցիչ քննարկման տարբեր հարթակներում և հաշվի առնելով այն հանգամանքը, որ սույն նախագիծը վերաբերում է  լիազորող նորմերի սահմանմանը և ՀՀ քրեական նոր օրենսգրքի հետ եզրութաբանական միասնականության ապահովմանը, ուստի այս առաջարկը նախագծի կարգավորման առարկայից դուրս է։




   














 2․ Չի ընդունվել
Տվյալների բազայի միասնականացումը նույնպես այս նախագծի կարգավորման առարկայից դուրս է:


	4. ՀՀ Ֆինանսների նախարարություն
	10.12.2021թ.

	
	01/11-4/20264-2021

	ՀՀ ֆինանսների նախարարությունն ուսումնասիրել է «Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքում լրացումներ կատարելու մասին» օրենքի նախագիծը և հայտնում է, որ նախագծում բացակայում է ֆինանսական գնահատականը, ուստի անհրաժեշտ է հստակեցնել, թե նախագծի ընդունումը կհանգեցնի ՀՀ պետական բյուջեից լրացուցիչ ֆինանսավորման անհրաժեշտության, թե ոչ: 

	            
	Չի ընդունվել
Նախագծի հիմնավորման 2-րդ կետում հստակ նշված է, որ «Նախագծի ընդունման կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա:»

	5. ՀՀ Կրթության, գիտության, մշակույթի և սպորտի 
նախարարություն
	07.12.2021թ.

	
	N 01/24/28372-2021

	Դիտողություններ և առաջարկություններ չկան։
	            
	Ընդունվել է ի գիտություն։

	6. Ազգային անվտանգության ծառայություն
	06.12.2021թ.

	
	N 11/944

	«Մարդկանց թրաֆիքինգի և շահագործման ենթարկված անձանց նույնացման և աջակցության մասին» ՀՀ օրենքում փոփոխություններ և լրացումներ կատարելու նպատակով առաջարկվում է. 
1. 3-րդ հոդվածով /փոփոխված տարբերակով 6-րդ հոդված/ օրենքի 22-րդ հոդվածի 2-րդ մասից հետո լրացվող՝ նոր 2.1 մասի կապակցությամբ անհրաժեշտ է նկատի ունենալ, որ «Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքի 25-րդ հոդվածի 3-րդ մասում արդեն իսկ առկա է համապատասխան դրույթ։










































2. Նույն հոդվածով օրենքի 22-րդ հոդվածի 2-րդ մասից հետո լրացվող՝ նոր 2.2 մասում «Զոհերին» բառը փոխարինել «Հավանական զոհերին, զոհերին» բառերով, հաշվի առնելով այն հանգամանքը, որ «Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքի 21-րդ հոդվածի 3-րդ մասը նախատեսում է նաև հավանական զոհերին որոշակի աջակցության տրամադրման հնարավորություն։

	            
	



1. Չի ընդունվել:
Նախագծի 3-րդ հոդվածով առաջարկվող լիազորող նորմը և Օրենքի 25-րդ հոդվածի 3-րդ մասում նախատեսված նորմը վերաբերում են տարբեր հարցերին և ունեն տարբերավող կարգավորման առարկաներ:
Այսպես, առաջարկվող նորմն է՝ «Զոհերին և հատուկ կատեգորիայի զոհերին կացարանի տրամադրման, բնաիրային, հոգեբանական, խորհրդատվական, իրավաբանական օգնության և խնամքի տրամադրման, այդ թվում՝ համապատասխան հաստատությունում, որակի նվազագույն չափորոշիչները սահմանվում են Հայաստանի Հանրապետության կառավարության որոշմամբ: Սույն մասում նշված ծառայությունների որակի նվազագույն չափորոշիչները պարտադիր են զոհերին կամ հատուկ կատեգորիայի զոհերին սոցիալական ծառայություններ մատուցող հիմնարկների և կազմակերպությունների համար՝ անկախ դրանց կազմակերպաիրավական ձևից:»:
Օրենքում նախատեսված նորմն է՝ «Հավանական զոհերին, զոհերին և հատուկ կատեգորիայի զոհերին սույն օրենքով նախատեսված աջակցության տրամադրման կարգը և չափերը, ինչպես նաև աջակցության և պաշտպանության նպատակով հատուկ կատեգորիայի երեխա զոհերի ուղղորդման ընթացակարգը սահմանվում են Հայաստանի Հանրապետության կառավարության որոշմամբ:»:
Այսինքն, որակի նվազագույն չափորոշիչները և աջակցության տրամադրման կարգը և չափերը նույնական հասկացություններ չեն, հետևաբար լիազորող նորմերը նույնական չեն, այլ փոխլրացնող են:
2. Չի ընդունվել:
Օրենքի 22-րդ հոդվածի վերտառությունն է «Զոհերին և հատուկ կատեգորիայի զոհերին տրամադրվող աջակցությունը», հետևաբար այդ հոդվածում չի կարող կիրառվել «Հավանական զոհերին» եզրույթը: 
Այլ հարց է, որ քանի որ աջակցությունը տրամադրվելու է նույն կազմակերպությունների կողմից, դրանք դա կտրամադրեն նույն չափորոշիչներով, ելնելով այդ աջակցության շարունակելիության փաստը, մասնավորապես հաշվի առնելով, որ նախանույնացման փուլը տևում է 10 օր, որը բացառիկ դեպքերում կարող է երկարացվել ևս 10 օրով:

	7. ՀՀ Պաշտպանության նախարարություն

	06.12.2021թ.

	
	N ՊՆ/510/6433-2021

		           Դիտողություններ և առաջարկություններ չկան։
	            
	Ընդունվել է ի գիտություն։

	8. ՀՀ Ոստիկանություն

	06.12.2021թ.

	
	N 1/21/83812-21

	Դիտողություններ և առաջարկություններ չկան։
	            
	Ընդունվել է ի գիտություն։

	9. ՀՀ Գլխավոր դատախազություն

	09.12.2021թ․

	
	/20.3/17517-2021

	Դիտողություններ և առաջարկություններ չկան։
	            
	Ընդունվել է ի գիտություն։

	10. ՀՀ Քննչական կոմիտե
	           

	
	

	28.12.2021թ․ դրությամբ նախագծի վերաբերյալ սահմանված կարգով և ժամկետում առաջարկություններ չեն ներկայացվել:
	
	

	11. ՀՀ Մարդու իրավունքների պաշտպանի գրասենյակ

	09.12.2021թ․

	
	02/01.2/6274-21

	Ի պատասխան Ձեր՝ 2021 թվականի նոյեմբերի 30-ի թիվ Ժ/[46018]-2021 գրության տեղեկացնում եմ, որ  «Մարդկանց թրաֆիքինգի և շահագործման ենթարկված անձանց նույնացման և աջակցության մասին ՀՀ օրենքում լրացումներ կատարելու մասին» ՀՀ օրենքի նախագծի վերաբերյալ նկատառումներ չկան:
Միևնույն ժամանակ, առաջարկվում է հետագայում քննարկել նաև Հայաստանում մարդկանց թրաֆիքինգի վերաբերյալ վիճակագրական և այլ տվյալների հավաքագրման, մշակման և վերլուծության համակարգի ներդրման հարցը:
Մարդկանց թրաֆիքինգի դեմ պայքարի արդյունավետ իրականացման տեսանկյունից կարևոր է նաև ազգային անկախ մշտադիտարկման մարմնի (National Rapporteur) ձևավորման հարցը:
Նշված և ոլորտին վերաբերող այլ հարցերի կապակցությամբ հայտնում ենք պատրաստակություն համագործակցելու, այդ թվում՝ աշխատանքային կարգով քննարկելու մեր առաջարկությունները:
	            
	Ընդունվել է ի գիտություն։

	12. ՀՀ Սփյուռքի գործերի գլխավոր հանձնակատարի գրասենյակ
	01.12.2021թ.

	
	N /52/41429-2021

	Դիտողություններ և առաջարկություններ չկան։
	Ընդունվել է ի գիտություն։

	13. ՀՀ Առողջապահական և աշխատանքի տեսչական մարմին
	02.12.2021թ.

	
	N 01/17316-2021

	Դիտողություններ և առաջարկություններ չկան։
	Ընդունվել է ի գիտություն։

	14. ՀՀ Միգրացիոն ծառայություն
	06.12.2021թ.

	
	N 01/04․3/4660-2021

	Դիտողություններ և առաջարկություններ չկան։
	Ընդունվել է ի գիտություն։

	15. «Աշխատանքի և սոցիալական հետազոտությունների ազգային ինստիտուտ» ՊՈԱԿ
	07.12.2021թ․

	
	N Ն//23221-2021

	Եզրակացությունը   պարզեցված ԿԱԳ-ի վերաբերյալ կցվում է։
	Ընդունվել է ի գիտություն։

	16. Արդարադատության նախարարություն
Պետական փորձագիտական եզրակացություն
	24.12.2021թ․

	
	N /27.2/43085-2021

	««Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքում լրացումներ կատարելու մասին» օրենքի նախագծի(այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի 1-ին հոդվածով լրացվող «Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքի (այսուհետ՝ Օրենք) 9-րդ հոդվածի 5-րդ և 6-րդ մասերով լրացվող կարգավորումներն առաջարկում ենք խմբագրել՝ հստակցնելով, որ դրանք վերաբերում են Հայաստանի Հանրապետությունում մարդկանց թրաֆիքինգի և շահագործման դեմ պայքարի հարցերով խորհրդին: 










2․ Նախագծի 1-ին և 2-րդ հոդվածներում /փոփոխված տարբերակով 2-րդև 3-րդ հոդվածներ/  առաջարկում ենք պետական կառավարման համակարգի մարմինների անունները նշելու փոխարեն օգտագործել «համապատասխան ոլորտի քաղաքականություն մշակող մարմին» ձևակերումը։

	



1. Չի ընդունվել:
[bookmark: _GoBack]Օրենքի 9-րդ հոդվածում առաջարկվող նոր 5-րդ և 6-րդ մասերով նախատեսվող կարգավորումները վերաբաշխվել են և փաստացի ներկայացվել են օրենքի 3-րդ և 7-րդ հոդվածներում՝ համապատասխան լրացումներ կատարելու միջոցով, որոնք արտացոլվել են նախագծի հոդված 1-ում և հոդված 3-ում։
2. Չի ընդունվել:
Նախարարությունների ամբողջական անվանումների փոխարեն «համապատասխան ոլորտի քաղաքականություն մշակող մարմին» բառակապակցության օգտագործումը հակասում է այս օրենքի ընդհանուր տրամաբանության, քանի որ կոնկրետացվում են նախարարությունները՝ ուղղակի նշելով դրանց անվանումները և չի կիրառվում «համապատասխան ոլորտի քաղաքականություն մշակող մարմին» կամ համանման այլ ձևակերպումներ: Մասնավորապես, նախարարությունների ամբողջական անվանումները նշված են օրենքի 11-րդ հոդվածի 2-րդ մասում, 12-րդ հոդվածի 1-ին և 4-րդ մասերում, 13-րդ հոդվածի 2-րդ մասում, 16-րդ հոդվածի 2-րդ մասում, 20-րդ հոդվածի 3-ր և 5-րդ մասերում, 21-րդ հոդվածի 1-ին մասում, 22-րդ հոդվածի 1-ին և 15-րդ մասերում:
Բացի այդ, Օրենքի 9-րդ հոդվածի 6-րդ մասում Հայաստանի Հանրապետության կրթության, գիտության, մշակույթի և սպորտի նախարարի փոխարեն կիրառելով համապատասխան ոլորտի քաղաքականություն մշակող մարմին ձևակերպումը խնդրահարույց կլինի, քանի որ պարզ չի լինի՝ արդյոք դա վերաբերելի է կրթության, գիտության, մշակույթի և սպորտի, թե աշխատանքի և սոցիալական հարցերի նախարարությանը, քանի որ նորմը վերաբերում է միջոլորտային հարցին:

